
Дар бораи танзими давлатии њосилхезгардонии заминњои таъиноти кишоварзї

(Ахбори Маљлиси ОЛии Љумњурии Тољикистон с. 2004, №7, мод. 463; с.2007, №7, мод.689)

Маљлиси намояндагон 23-юми июни соли 2004 ќабул кардааст

Маљлиси миллї 8-уми июли соли 2004 љонибдорї намудааст
Ќонуни мазкур асосњои њуќуќии танзими давлатии њосилхезгардонии заминњои таъиноти кишоварзиро муќаррар менамояд.

Боби 1

Муќаррароти умумї
Моддаи 1. Мафњумњои асосї
Дар Ќонуни мазкур мафњумњои асосии зерин истифода бурда мешаванд:

заминистифодабарандагон-шахсони воќеї ва њуќуќї (новобаста аз шакли ташкилию њуќуќї), ки дар истифодааашон ќитъаи замини таъиноти кишоварзї доранд;

њосилхезии заминњои таъиноти кишоварзї-ќобилияти ба моддањои ѓизої, обу њаво, гармї, ба муњити биологї ва физикию кимиёвї талабдоштаи зироатро ќонеъ гардонидани хок ва таъмин намудани њосилнокии зироатњо;

бамеъёргирии давлатии њосилхезии заминњои таъиноти кишоварзї-муќаррар намудани стандарт, меъёру мизон, ќоидаву муќаррарот дар соњаи њосилхезии заминњои таъиноти кишоварзї;

њосилхезгардонии заминњои таъиноти кишоварзї - нигоњ доштан ва баланд бардоштани њосилхезии заминњои таъиноти кишоварзї бо роњи мунтазам гузаронидани чорабинињои агротехникї, агрокимиёвї мелиоративї, фитосанитарї, зиддиэрозиявї ва дигар чорањо;

деградатсияи заминњои таъиноти кишоварзї-бадшавии хусусиятњои заминњои таъиноти кишоварзї дар натиљаи њодисањои табиї ва таъсири антропогенї;

олуда шудани хок - дар таркиби хок мављуд будани пайвастагињои кимиёвї, моддањои радиоактивї, организмњои касалиовар ба миќдоре, ки ба саломатии инсон, муњити зист, њосилхезии заминњои таъиноти кишоварзї таъсири манфї мерасонанд;

чорабинињои агротехникї-маљмўи тарзу усулњои илман асосноки коркарди хок, киштгардон ва дигар амалњо бо маќсади барќарор кардани њосилхезии заминњои таъиноти кишоварзї;

чорабинињои агрокимиёвї-маљмўи тарзу усулњои илман асосноки истифодаи моддањои агрокимиёвї ва пестисидњо оид ба барќарор кардани њосилхезии заминњои таъиноти кишоварзї ва андешидани тадбирњо љињати муносибати эњтиёткорона ба онњо бо маќсади њифзи муњити зист;

чорабинињои мелиоративї-тарњрезї, сохтмон, истифода ва таљдиди системањои мелиоративї ва иншоотњои алоњидаи гидротехникї, обшор кардани чарогоњњо, барпо намудани системањои дарахтзорњои љангалї барои муњофизати заминњои таъиноти кишоварзї, гузаронидани корњо оиди киштбоб намудани замин, бењтар гардонидани хусусияти кимиёвї ва физикии хок, таъмини илмї ва истењсолию техникии корњои мазкур;

чорабинињои фитосанитарї-маљмўи тарзу усулњои илман асосноки ошкор кардан ва аз алафњои бегона тоза намудани хок, зањролудшавии хок аз касаливу њашароти зараррасони зироатњо;

чорабинињои зиддиэрозиявї-маљмўи тарзу усулњои илман асосноки њифз  намудани замин аз эрозияњои обшўї, бодлесї ва механикї;

хизматрасонии агрокимиёвї-фаъолият оид ба таъмин намудани истењсолкунандагони мањсулоти кишоварзї бо моддањои агрокимиёвї, пеститсидњо, нурињои органикї, технология, техника, њамчунин фаъолият оид ба амалї гардонидани чорабинињои агротехникї, агрокимиёвї, мелиоративї, фитосанитарї, зиддиэрозиявї бо маќсади гузаронидани тањќиќоти илмї оид ба њосилхезгардонии заминњои таъиноти кишоварзї;

мониторинги замин - мушоњидаи мунтазами њолати замин, муайян кардани таѓйироти воќеъшаванда ва арзёбии онњо.

Моддаи 2. Ќонунгузории Љумњурии Тољикистон дар соњаи танзими давлатии њосилхезгардонии заминњои таъиноти кишоварзї
Ќонунгузории Љумњурии Тољикистон дар соњаи танзими давлатии њосилхезгардонии заминњои таъиноти кишоварзї ба Конуститутсияи (Сарќонуни) Љумњурии Тољикистон асос ёфта, аз њамин Ќонун, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон эътироф кардааст, иборат мебошад.

Боби 2

Салоњияти маќомоти њокимияти давлатии ЉумЊурии Тољикистон ва маќомоти мањаллии њокимияти давлатї дар соњаи њосилхезгардонии заминњои таъиноти кишоварзї
Моддаи 3. Салоњияти маќомоти њокимияти давлатии Љумњурии Тољикистон дар соњаи њосилхезгардонии заминњои таъиноти кишоварзї
Ба салоњияти маќомоти њокимияти давлатии Љумњурии Тољикистон дар соњаи њосилхезгардонии заминњои таъиноти кишоварзї мансубанд:

муайян ва амалї гардонидани самтњои асосии сиёсати давлатї дар соњаи њосилхезгардонии заминњои таъиноти кишоварзї;

тањия, тасдиќ ва амалї намудани барномањои маќсадноки давлатии њосилхезгардонии заминњои таъиноти кишоварзї ва назорати иљрои онњо;

гузаронидани сиёсати ягонаи илмию техникї дар соњаи њосилхезгардонии заминњои таъиноти кишоварзї;

њамоњангсозии фаъолияти маќомоти дахлдори љумњуриявї ва маќомоти мањаллии њокимияти давлатї дар соњаи њосилхезгардонии заминњои таъиноти кишоварзї;

тартиби тањти назорати давлатї гирифтани њосилхезгардонии заминњои таъиноти кишоварзї;

салоњияти дигаре, ки дар санадњои меъёрии њуќуќии Љумњурии Тољикистон барои маќомоти њокимияти давлатии Љумњурии Тољикистон муќаррар карда шудааст.

Моддаи 4. Салоњияти маќомоти мањаллии њокимияти давлатї дар соњаи њосилхезгардонии заминњои таъиноти кишоварзї
Салоњияти маќомоти мањаллии њокимияти давлатиро дар соњаи њосилхезгардонии заминњои таъиноти кишоварзї Њукумати Љумњурии Тољикистон муайян менамояд.

Мутобиќи ќонунгузории Љумњурии Тољикистон, инчунин дар њолатњои алоњида бо пешнињоди Њукумати Љумњурии Тољикистон маќомоти мањаллии њокимияти давлатї барои амалї намудани салоњияташ дар соњаи њосилхезгардонии заминњои таъиноти кишоварзї бо воситањои моддї ва молиявї таъмин карда мешаванд.

Боби 3 

Њуќуќу ўњдадорињои  заминистифодабарандагон дар соњаи њосилхезгардонии заминњои таъиноти кишОварзї

Моддаи 5. Њуќуќи заминистифодабарандагон дар соњаи њосилхезгардонии заминњои таъиноти кишоварзї
Заминистифодабарандагон њуќуќ доранд:

барои њосилхезгардонии заминњои таъиноти кишоварзї чорањои агротехникї, агрокимиёвї, мелиоративї, фитосанитарї ва зиддиэрозиявї андешанд;

бо тартиби муќаррарнамудаи Њукумати Љумњурии Тољикистон дар бораи њолати њосилхезии ќитъаи замини дар истифодаашон буда ва таѓйири њолати он маълумот гиранд.

Моддаи 6. Ўњдадорињои заминистифодабарандагон дар соњаи њосилхезгардонии заминњои таъиноти кишоварзї
Заминиистифодабарандагон ўњдадоранд:

истењсоли мањсулоти кишоварзиро тавре ба роњ монанд, ки ба барќароршавии њосилхезии замин мусоидат намояд, инчунин боиси дучори таъсири номусоид шудани муњити зист нагардад;

стандарт, меъёр, ќоидаву дастури амалї гардонидани чорабинињои агротехникї, агрокимиёвї, мелиоративї, фитосанитарї ва зиддиэрозиявиро риоя намоянд;

ба маќомоти дахлдори њокимияти иљроия дар бораи истифодаи моддањои агрокимиёвї ва пеститсидњо бо тартиби муќаррарнамудаи санадњои меъёрии њуќуќии Љумњурии Тољикистон маълумот пешнињод намоянд;

ба гузаронидани тањќиќоти хокї, агрокимиёвї, фитосанитарї, экологию токсикологї дар заминњои таъиноти кишоварзї мусоидат намоянд;

ба маќомоти дахлдори њокимияти иљроия аз омилњои бадшавии њолати њосилхезии заминњои таъиноти кишоварзї ва олуда гаштани ќитъањои замини дар истифодаашон буда хабар дињанд;

дигар ўњдадорињоеро, ки санадњои меъёрии њуќуќии Љумњурии Тољикистон пешбинї намудааст, иљро намоянд.

Боби 4

Танзими давлатии фаъолият дар соњаи њосилхезгардонии 

заминњои таъиноти кишоварзї

Моддаи 7. Самтњои асосии танзими давлатии фаъолият дар соњаи њосилхезгардонии заминњои таъиноти кишоварзї
Самтњои асосии танзими давлатии фаъолият дар соњаи њосилхезгардонии заминњои таъиноти кишоварзї инњоянд:

тањия ва ќабули санадњои меъёрии њуќуќї дар соњаи њосилхезгардонии заминњои таъиноти кишоварзї ва назорати риояи санадњои мазкур;

амалї намудани сиёсати сармоягузорї дар соњаи њосилхезгардонии заминњои таъиноти кишоварзї;

идоракунии давлатї дар соњаи њосилхезгардонии заминњои таъиноти кишоварзї.

Моддаи 8. Идоракунии  давлатї дар соњаи њосилхезгардонии заминњои таъиноти кишоварзї
Идоракунии давлатї дар соњаи њосилхезгардонии заминњои таъиноти кишоварзї аз љониби маќоми ваколатдори давлатии Љумњурии Тољикистон дар соњаи њосилхезгардонии заминњои таъиноти кишоварзї (минбаъд-маќоми ваколатдори давлатї) ба амал бароварда мешавад.

Маќоми ваколатдори давлатї ва низомномаи онро Њукумати Љумњурии Тољикистон муќаррар ва тасдиќ менамояд.

Маќоми ваколатдори давлатї назорати давлатии барќарор кардани њосилхезии заминњои таъиноти кишоварзї ва истифодаи оќилонаи онњоро, ки маќсади он аз тарафи заминистифодабарандагон риоя кардани талаботњои ќонунгузории Љумњурии Тољикистон оид ба замин мебошад, амалї мегардонад.

Маќоми ваколатдори давлатї аввали њар сол ба Њукумати Љумњурии Тољикстон оид ба амалї намудани барномањои маќсадноки давлатии баланд бардоштан ва барќарор кардани њосилхезии заминњои таъиноти кишоварзї њисобот пешнињод менамояд.

Моддаи 9. Самтњои њосилхезгардонии заминњои таъиноти кишоварзї
Заминњои таъиноти кишоварзї аз рўи самтњои зерин њосилхез гардонида мешаванд:

тањия ва амалї намудани барномањои маќсадноки давлатии барќарор кардани њосилхезии заминњои таъиноти кишоварзї;

ба њисоб гирифтани натиљањои њосилхезгардонии заминњои таъиноти кишоварзї ва мониторинги њосилхезии онњо;

тањия кардани стандартњо, ќоидањо, меъёр ва тартиби њосилхезгардонии заминњои таъиноти кишоварзї;

тартиб додани наќшаи иљрои чорабинињои агротехникї, агрокимиёвї, мелиоративї, фитосанитарї ва зиддиэрозиявї;

тарњрезии наќшаи тадбирњои киштбоб кардани заминњое, ки бо радионуклидњо, металлњои вазнин ва бо моддањои дигар олуда гардидаанд;

маблаѓгузорї оид ба амалї гардонидани чорањои њосилхезгардонии заминњои таъиноти кишоварзї;

маблаѓгузорї оид ба иљрои корњои тањќиќотї-илмї;

назорат ба сифати моддањои агрокимиёвї, пеститсидњое, ки барои њосилхезгардонии заминњои таъиноти кишоварзї истифода мешаванд ва назорат оид ба муносибати эњтиёткорона бо онњо;

назорати давлатї оид ба барќарор кардани њосилхезии заминњои таъиноти кишоварзї;

ба њисоб гирифтани ќитъањои намунавии заминњои таъиноти кишоварзї;

барпо кардани бонки маълумотњо дар соњаи њосилхезгардонии заминњои таъиноти кишоварзї.

Моддаи 10. Барномањои маќсаднок дар соњаи њосилхезгардонии заминњои таъиноти кишоварзї
Бо маќсади њосилхезгардонии заминњои таъиноти кишоварзї Њукумати Љумњурии Тољикистон барномаи  маќсадноки  давлатиро тањия ва тасдиќ менамояд.

Дар асоси барномаи маќсадноки давлатї маќомоти мањаллии њокимияти давлатї барномаи маќсадноки минтаќавии њосилхезгардонии заминњои таъиноти кишоварзиро тањия ва тасдиќ намуда, амалї мегардонад.

Моддаи 11. Бамеъёрдарории давлатии њосилхезгардонии заминњои таъиноти кишоварзї
Бамеъёрдарории давлатии њосилхезгардонии заминњои таъиноти кишоварзї мутобиќи санадњои меъёрии њуќуќии Љумњурии Тољикистон ва дигар санадњои меъёрии њуќуќии маќомоти мањаллии њокимияти давлатї сурат мегирад.

Моддаи 12. Бањисобгирии давлатии маълумотњо оид ба њолати њосилхезии заминњои таъиноти кишоварзї
Бањисобгирии давлатии маълумотњо оид ба њолати њосилхезии заминњои таъиноти кишоварзї ба маќсади таъмин намудани маќомоти  њокимияти давлатии Љумњурии Тољикистон, маќомоти мањаллии њокимияти давлатї, шахсони манфиатдори воќеї ва њуќуќї бо маълумоти њолати њосилхезии ќитъањои замини муайяншуда гузаронида мешавад.

Бањисобгирии давлатии маълумотњо оид ба њолати њосилхезии заминњои таъиноти кишоварзї аз љамъ овардан ва љамъбаст кардани натиљаи тањќиќоти хокї, агрокимиёвї, фитосанитарї ва экологию токсикологї ва мониторинги њосилхезии заминњои таъиноти кишоварзї иборат аст.

Тартиби бањисобгирии давлатии маълумотњоро оид ба њолати њосилхезии заминњои таъиноти кишоварзї Њукумати Љумњурии Тољикистон муќаррар менамояд.

Моддаи 13. Мониторинги њосилхезии заминњои таъиноти кишоварзї
Мониторинги њосилхезии заминњои таъиноти кишоварзї, ки ќисми таркибии мониторинги давлатии замин мебошад, мутобиќи ќонунгузории Љумњурии Тољикистон аз љониби маќоми ваколатдори давлатї дар њамкорї бо дигар маќомоти дахлдори љумњурї тибќи салоњияташон гузаронида мешавад.

Моддаи 14 хориљ карда шавад. «ќљт 30.07.07 №327»

Моддаи 15. Хизматрасонии агрокимиёвї
Хизматрасонии агрокимиёвї аз љониби ташкилотњое, ки дар соњаи њосилхезгардонии заминњои таъиноти кишоварзї новобаста ба шаклњои ташкилию њуќуќї фаъолият мекунанд ва њамчунин аз љониби шањрвандоне, ки дар соњаи њосилхезгардонии заминњои таъиноти кишоварзї мустаќилона бо соњибкорї машѓуланд, ба амал бароварда мешавад.

Ташкилотњое, ки дар ќисми якуми њамин модда зикр ёфтаанд, бо маќсади њамоњанг сохтани фаъолияти худ, њифзи манфиатњои умумї метавонанд мутобиќи ќонунгузории Љумњурии Тољикистон кооперативњои истењсолї, ассотсиатсияњо ташкил намоянд.

Моддаи 16. Самтњои асосии хизматрасонии агрокимиёвї
Самтњои асосии хизматрасонии агрокимиёвї инњоянд:

гузаронидани тањќиќоти хокї, агрокимиёвї, фитосанитарї, экологию токсикологї ва мониторинги њосилхезии заминњои таъиноти кишоварзї;

андешидани чорабинињои агрокимиёвї, мелиоративї ва зиддиэрозиявї бо маќсади барќарор кардани њосилхезии заминњои таъиноти кишоварзї, аз љумла муваќќатан боздоштани истифодаи замини аз њад зиёд ба эрозия гирифторшуда;

таъмини истењсолкунандагони мањсулотњои кишоварзї бо моддањои агрокимиёвї, пеститсидњо ва нурињои органикї;

бо техника таъмин кардани заминиистифодабарандагон барои гузаронидани чорабинињои агротехникї, агрокимиёвї, мелиоративї, фитосанитарї ва зиддиэрозиявї.

Моддаи 17. Талаботи экологї нисбати њосилхезгардонии заминњои таъиноти кишоварзї
Њосилхезгардонии заминњои таъиноти кишоварзї бояд бо риоя намудани талаботи экологии муќаррарнамудаи ќонунгузории Љумњурии Тољикистон амалї карда шавад.

Боби  5

Дастгирии давлатии фаъолият дар соњаи њосилхезгардонии заминњои таъиноти кишоварзї

Моддаи 18. Самтњои асосии дастгирии давлатии фаъолият дар соњаи њосилхезгардонии заминњои таъиноти кишоварзї
Самтњои асосии дастгирии давлатии фаъолият дар соњаи њосилхезгардонии заминњои таъиноти кишоварзї инњо мебошанд:

њавасмандгардонии фаъолияти сармоягузорї барои барќарор кардани њосилхезии заминњои таъиноти кишоварзї;

равнаќу ривољи инфраструктураи хизматрасонии агрокимиёвї;

ташкили тањќиќоти илмї дар соњаи њосилхезгардонии заминњои таъиноти кишоварзї;

тасдиќ намудани супоришдињандањои давлатии истењсоли моддањои агрокимиёвї ва пеститсидњо, њамчунин истењсол ва таъмин намудан бо мошину таљњизот барои амалї гардонидани тадбирњои агрокимиёвї, агротехникї, мелиоративї, фитосанитарї ва зиддиэрозиявї;

тайёр кардан, такмили ихтисос ва бозомўзии касбии кормандони соњаи њосилхезгардонии заминњои таъиноти кишоварзї.

Моддаи 19. Маблаѓгузории фаъолияти соњаи њосилхезгардонии заминњои таъиноти кишоварзї
Фаъолияти соњаи њосилхезгардонии заминњои таъиноти кишоварзї дар њаљми маблаѓњои буљети давлатї, ки њар сол тасдиќ карда мешаванд ва њамчунин аз њисоби љалб намудани маблаѓњои ѓайрибуљетї, маблаѓњои заминистифодабарандагон ва дигар манбаъњое, ки ќонун манъ накардааст, амалї гардонида мешавад.

Моддаи 20. Таъмини моддию техникии хизматрасонии агрокимиёвї 
Маќомоти њокимияти давлатї ба равнаќу ривољи соњаи хизматрасонии агрокимиёвї бо роњи тасдиќ намудани супоришдињандањои давлатї бо тартиби муќарраркардаи Њукумати Љумњурии Тољикистон мусоидат менамоянд, ки ба онњо барои иљрои корњои зерин супоришњо медињанд:

истењсол ва тайёр карда фиристодани моддањои агрокимиёвї ва пеститсидњо барои истењсолкунандагони мањсулоти кишоварзї;

истењсол ва таъмин намудани мошину таљњизот барои амалї гардонидани чорабинињои агротехникї, агрокимиёвї, мелиоративї, фитосанитарї ва зиддиэрозиявї.

Моддаи 21.  Тањќиќоти илмї дар соњаи њосилхезгардонии заминњои таъиноти кишоварзї
Дар соњаи њосилхезгардонии заминњои таъиноти кишоварзї тањќиќоти илмии зерин гузаронида мешаванд, оид ба:

тањияи барномањои тањќиќоти илмии њосилхезгардонии заминњои таъиноти кишоварзї;

љамъ намудани маълумот оид ба њолати њосилхезии заминњои таъиноти кишоварзї бо ба њисоб гирифтани ноњиябандии табиии онњо;

тарзу усули бањодињии њолати заминњои таъиноти кишоварзї ва ба њисоб гирифтани маълумотњои њолати њосилхезии онњо;

муайян намудани меъёрњои имконпазири љамъ шудани моддаю микроорганизмњои зараровар ва дигар моддањои биологї, ки хокро олуда месозанд;

муайян намудани меъёрњои имконпазири истифодаи заминњои таъиноти кишоварзї ва њамчунин меъёрњои имконпазири истифодаи моддањои агрокимиёвї ва пеститсидњо;

технологияњои гузаронидани чорабинињои агротехникї, агрокимиёвї, мелиоративї, фитосанитарї ва зиддиэрозиявї;

истењсоли моддањои агрокимиёвї ва пеститсидњои самарабахши аз љињати экологї бехавфу хатар;

тањияи системањои таъмин кардани истењсолкунандагони мањсулоти кишоварзї бо маълумот доир ба њолати заминњои таъиноти кишоварзї ва хизматрасонии агрокимиёвї.

Моддаи 22. Тайёр кардан, такмили ихтисос ва бозомўзии касбии кормандони соњаи њосилхезгардонии заминњои таъиноти кишоварзї
Маќоми ваколатдори давлатї тибќи салоњияташ бо роњи инкишоф додани системаи муассисањои таълимї тайёр кардан, такмили ихтисос ва бозомўзии касбии кормандони њосилхезгардонии заминњои таъиноти кишварзиро ба роњ мемонад.

Боби 6

Муќаррароти хотимавї
Моддаи 23. Њалли бањсњо дар соњаи њосилхезгардонии заминњои таъиноти кишоварзї
Бањсњои вобаста ба соњаи њосилхезгардонии заминњои таъиноти кишоварзї аз љониби суд бо тартиби муќаррарнамудаи ќонунгузории Љумњурии Тољикистон њал карда мешаванд.

Моддаи 24. Љавобгарї барои вайрон кардани Ќонуни мазкур
Шахсони воќеї ва њуќуќї, ки муќаррароти Ќонуни мазкурро вайрон мекунанд, мутобиќи ќонунгузории Љумњурии Тољикистон ба љавобгарї кашида мешаванд.

Моддаи 25. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

